Video Message of CSC Chairman Francisco T. Duque III
for the 114th Philippine Civil Service Anniversary
Isang maligayang pagbati sa lahat ng lingkod bayani ngayong ika-isang daan                                                                                                                               at labing apat na anibersaryo ng serbisyo sibil. Isang pribilehiyo na mapabilang sa hanay ng mga lingkod bayani, lalo na’t ating nakikita ang mga pagbabago sa larangan ng serbisyo publiko. 
Alam ng Komisyon ng Serbisyo Sibil ang taglay na galing, talino, at potensyal ng bawat kawani ng gobyerno. Kaya naman pinagsisikapan naming suportahan ang ating yamang tao at kaunlarang pang-organisasyon upang mas mapabuti pa namin ang serbisyo sa mamayang Pilipino. Binibigyang pugay din namin ang lahat ng mga opisyal at kawani na patuloy na nagtataguyod ng matuwid at mahusay na pamamahala para sa ikauunlad ng ating bayan. Kaya naman ang ating tema sa taong ito ay, “Tapat na Serbisyo Alay Ko, Dahil Lingkod Bayani Ako.”
Inaanyayahan ko ang lahat ng lingkod bayani na sumali sa iba’t-ibang mga kaganapang nakalaan para sa atin ngayong Setyembre. Hinihikayat ko rin ang lahat na magkaisa at magtulungan upang makamtan natin ang mga mithiiin ng ating pamahalaan. Muli, isang maligayang pagbati sa lahat. Mabuhay ang serbisyo sibil ng Pilipinas!
